Նախագիծ

<<__>> <<______>> 2013 թվականի N ___   Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության օրենսդրությամբ նախատեսված հարկային պարտավորությունների կատարումն ապահովելու նպատակով 2012 թվականին իրականացված Սևանա լճի անտառմաքրման աշխատանքների դիմաց ավելացված արժեքի հարկ, եկամտահարկ վճարելու և  սոցիալական  վճարումներ կատարելու համար 2013 թվականի առաջին կիսամյակում <<Սևան>> ազգային պարկ>> պետական ոչ առևտրային կազմակերպությանը տրամադրելու նպատակով Հայաստանի Հանրապետության բնապահպանության նախարարությանը հատկացնել 46,195.0  հազ. դրամ՝ Հայաստանի Հանրապետության 2013 թվականի պետական բյուջով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքային ոչ առևտրային ընկերություններին>> հոդվածով: 
2. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման N 11 հավելվածում կատարել լրացում՝ համաձայն հավելվածի:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
  1.
Անհրաժեշտությունը
Նախագծի անհրաժեշտությունը պայմանավորված է Սևանա լճի անտառմաքրման աշխատանքների համար Հայաստանաի Հանրապետության օրենսդրությամբ սահմանված հարկային պարտավորությունների կատարմամբ: 
2. Ընթացիկ իրավիճակը և խնդիրները
Մշտապես գործող տարածքային զարգացման և բնապահպանական նախարարական կոմիտեի 2010 թվականի նոյեմբերի 25-ի նիստում /արձանագրություն 24.11/5422-10, կետ 4/ հավանության են արժանացել <<Սևանա լճի ափամերձ անտառտնկարկների մաքրման աշխատանքների կատարման երկու պայմանագրերի օրինակելի ձևերը հաստատելու մասին>> պայմանագրերը /իրավաբանական և ֆիզիկական անձանց հետ կնքվող պայմանագրեր/: Հիմք ընդունելով վերոնշյալ պայմանագրերի օրինակելի ձևերը՝ <<Սևան>> ազգային պարկ>> ՊՈԱԿ-ի տնօրենի, որպես պատվիրատուի, և քաղաքացու, որպես կապալառուի,  միջև կնքվել է  Սևանա լճի ափամերձ անտառտնկարկների մաքրման աշխատանքների կատարման պայմանագիր /ֆիզիկական անձանց հետ/: Սակայն պայմանագրի 3.4.6-րդ կետում սահմանված է եղել, որ կապալառուն պարտավոր է ապահովել հարկերի, տուրքերի և պարտադիր վճարների մուտքերը իր միջոցների հաշվին: Մինչդեռ  ՀՀ օրենսդրությամբ սահմանված է, որ  ֆիզիկական անձանց եկամուտները վճարելիս հարկը պահում (գանձում) է հարկային գործակալը, ծառայությունների մատուցման դիմաց ավելացված արժեքի հարկ վճարող է համարվում ձեռնարկատիրական գործունեություն վարելու իրավունք ունեցող իրավաբանական անձը, իսկ աշխատանքի վարձատրությանն ուղղվող միջոցների նկատմամբ սոցիալական վճարումները կատարւոմ է գործատուն: Տվյալ պարագայում հարկերի, տուրքերի և պարտադիր վճարների մուտքերը պետք է ապահովեր պատվիրատուն, այիսինք՝ <<Սևան>> ազգային պարկ>> ՊՈԱԿ-ը: 
Արդյունքում պետական եկամուտների կոմիտեի կողմից Ազգային պարկում կատարած ուսումնասիրությունների ժամանակ արձանագրվել է հարկային օրենսդրության խախտում, որից 46,195.0 հազար դրամի խախտում արձանագրվել է անտառմաքրման աշխատանքների համար պայմանագրից բխող հարկային պարտավորություններ՝ 15,1 մլն եկամտահարկ, 14,1 ավելացված արժեքի հարկ  պետական բյուջե չվճարելու և 4,7 սոցիալական վճարումներ չկատարելու պատճառով: Միաժամանակ Ազգային պարկի ջրածածկ տարածքների անտառմաքրման աշխատանքների համար ՀՀ 2012 թվականի պետական բյուջեի ծախսային ծրագրով համապատասխան միջոցներ չեն հատկացվել ՊՈԱԿ-ին, որի պատճառով վերջինիս բյուջեում առաջացել է ճեղվածք: 
3 . Տվյալ բնագավառում իրականացվող քաղաքականությունը
<<Սևան>> ազգային պարկ>> ՊՈԱԿ-ի կանոնադրական գործառույթների իրականացում և հարկային օրենսդրության դաշտի կարգավորում:

  4.  Կարգավորման նպատակը և բնույթը
Հարկային օրենսդրության դաշտի կարգավորում: 

 5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։

 6.
Ակնկալվող արդյունքը
Նախագծի ընդունմամբ կկարգավորվի <<Սևան>> ազգային պարկ>> ՊՈԱԿ-ի կանոնադրությամբ նախատեսված գործառույթների իրականացումը:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշուման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

